

شذرات
نظام انصاف پر اعتماد کی بحالی کیسے؟
پروفیسر خورشید احمد
جناب جسٹس ناظم حسین صدیقی چیف جسٹس آف پاکستان نے صوبہ پنجاب کے ایڈیشنل ڈسٹرکٹ اور سیشن بچوں کی تربیت کی تکمیل پر فیڈرل جوڈیشل اکیڈمی کی تقریب تقسیم اسناد میں ملک کے عدالتی نظام پر عوام کے اعتماد کے مسئلے پر بڑے بنیادی اور فکر انگیز خیالات کا اظہار کیا ہے۔ اس امر کا اعتراف کرتے ہوئے کہ عدلیہ پر عوام کا اعتماد مطلوبہ معیار سے کہیں کم ہے، انھوں نے صرف نے بچوں ہی کو نہیں بلکہ عدلیہ کی ہر سطح پر ذمہ دار افراد کو تلقین کی ہے کہ ہمیں (عدیہ کو) ملک میں انصاف کے نظام پر عوام کے اعتماد کو بحال کرنا ہوگا۔ فاضل چیف جسٹس کا ارشاد ہے کہ انصاف کی فراہمی مشکل کام ہے، تاہم نئے جج صاحبان اپنی ذہانت اور دل و دماغ کی تمام تر صلاحیتوں کو کام میں لا کر عوام کو انصاف کی فراہمی یقینی بنا سکتے ہیں۔ اگر ہمیں ایک مہذب قوم کی حیثیت سے زندہ رہنا ہے تو اسلام کی آفاقی تعلیمات اور رسول اکرم صلی اللہ علیہ وسلم کے فرمودات کے مطابق انصاف کی فراہمی کو افضل عمل کی حیثیت سے معاشرتی زندگی میں عملی شکل دینی ہوگی اور عوام کا اعتماد نظام انصاف پر بحال کرنا ہوگا۔ چیف جسٹس صاحب نے یہ بھی کہا کہ ڈسٹرکٹ جج نظام انصاف میں ریڑھ کی ہڈی کی حیثیت رکھتا ہے۔ اگر ضلع کی سطح پر جج صاحبان انصاف فراہم کرنے میں ناکام
ہوتے ہیں تو پورا نظام انصاف زمین بوس ہو سکتا ہے۔ جسٹس ناظم حسین صدیقی صاحب نے ایک بڑے بنیادی مسئلے کی طرف عدلیہ اور پوری قوم کو متوجہ کیا ہے اور ہماری اجتماعی زندگی کی ایک نہایت ہی دکھتی رگ پر ہاتھ رکھ دیا ہے۔ اس وقت ملک کے سارے ہی ادارے سخت اضمحلال کا شکار ہیں لیکن جس ادارے کی اصلاح کی سب سے پہلے اور سب سے زیادہ فکر کرنی چاہیے وہ عدلیہ کا ادارہ ہے۔ اگر حالات کا بے لاگ جائزہ لیا جائے تو بڑے دکھ سے یہ کہنا پڑتا ہے کہ آج ملک میں عام آدمی کے لیے انصاف کا حصول سب سے مشکل بن گیا ہے۔ پولیس کی بدعنوانی اپنی جگہ لیکن عدلیہ کا ادارہ جس حد تک انصاف فراہم کرنے اور اپنے کو مفادات با اثر عناصر کے دباؤ اور خود حکومت وقت کی دراندازیوں سے بالا رکھ کر اصلاح احوال کے لیے جو کردار ادا کر سکتا ہے وہ اس میں کامیاب نہیں ہے۔ یہی وجہ ہے کہ روز بروز عوام کا اعتماد پورے نظام عدل پر نچلی سطح سے لے کر اعلی ترین سطح تک بری طرح مجروح ہوا ہے۔ اس باب میں قوم جن مسائل سے دوچار ہے ان میں اہم ترین یہ ہیں: اولا قوانین کی بھر مار ہے، مگر قانون کا احترام عنقا ہے۔ قوانین کی اکثریت سامراجی دور کا عطیہ ہے اور آزادی کے حصول کے بعد ۵۷ سال گزر جانے کے باوجود ان قوانین میں آزادی کے تقاضوں اور اسلامی قانون و روایات سے ہم آہنگی کے حصول کے لیے کوئی ہمہ گیر تبدیلی نہیں کی گئی۔


دسیوں قانونی کمیشن بنے ہیں اور اسلامی نظریاتی کونسل اور اعلیٰ عدالتی کمیشن نے سفارشات پیش کی ہیں لیکن حکومت اور پارلیمنٹ نے ان پر کوئی توجہ نہیں دی ہے۔ حالانکہ ۱۹۷۳ ء کے دستور کے تحت بنیادی حقوق کے نقطہ نظر سے ملک کے قوانین کی اصلاح کا کام دو سال کے اندر اور اسلامی احکام و قوانین کے اعتبار سے سات سال کے اندر مکمل ہو جانا چاہیے تھا۔ آج بھی اگر پارلیمنٹ دن رات اس کے لیے کام کرے تو یہ مقصد ایک متعین مدت میں حاصل ہو سکتا ہے۔ اس سے عوام اور عدلیہ دونوں کا کام آسان ہو
جائے گا۔
دوسری بنیادی چیز ہر سطح پر عدلیہ میں ججوں کے انتخاب ان کی تربیت اور انتساب کے نظام کا موثر ہونا ہے۔ ججوں کے انتخاب میں دو ہی بنیادیں مرکزی حیثیت رکھتی ہیں، یعنی قابلیت (merit) اور دیانت (integrity)۔ زندگی کے دوسرے شعبوں کی طرح عدلیہ میں بھی تقریر کا نظام نہایت ناقص اور سیاسی اور دوسری مصلحتوں کے تابع ہے جس کے نتیجے میں ہر سطح پر عدلیہ میں ایسے عناصر در آئے ہیں جن کی صلاحیت اور دیانت دونوں شک و شبہے سے بالا نہیں۔ عدلیہ کو جس ترمیمی نظام اور جس نظام احتساب کی ضرورت ہے وہ نہایت غیر موثر ہے۔ دستور نے اعلیٰ عدالتوں کے لیے تقریری کا جو نظام تجویز کیا ہے اس پر بھی نظر ثانی کی ضرورت ہے۔ حالیہ تجربات اور دنیا کے دوسرے ممالک کے اقدامات کی روشنی میں جن چیزوں کی فوری ضرورت ہے وہ یہ ہیں: عدلیہ کو مکمل طور پر انتظامیہ سے آزاد کیا جائے اور اس سلسلے میں طے شدہ پالیسیوں پر مکمل طور پر عمل ہونا چاہیے۔ جس میں مرکزی وزارت قانون میں بچوں کا بطور سیکرٹیری تقر ر اور صوبوں کے چیف جسٹس صاحبان کا قائم مقام گورنر مقرر کیا جانا بالکل ختم ہونا چاہیے۔ بچوں کے تقرر کا نظام بھی اصلاح طلب ہے اور اس کے لیے بھارت کے حالیہ انتخابات کی روشنی میں اس پر غور ہونا چاہیے کہ دستوری ترمیم کے ذریعے ایک بالکل آزاد ادارہ پیشنل جوڈیشل کمیشن قائم کیا جائے جو مرکز اور صوبوں کی سطح پر بچوں کے تقرر کے لیے صدر مملکت کو ایک پینل کی سفارش کرے اور صدر
-
انی پینل میں سے تقریر کا پابند ہو۔ ججوں کی تعداد میں بھی ضرورت کے مطابق اضافے کی ضرورت ہے۔ اس وقت ملک میں مقدمات کی بھر مار ہے اور پورے ملک میں ڈیڑھ لاکھ سے زائکہ مقدمات (۵ ہزار سے زائدہ سزاے موت کے مقدمات ) زیر سماعت ہیں۔ انصاف میں تاخیر انصاف سے محرومی کی ایک شکل ہے۔ ہمارے ملک میں حال یہ ہے کہ مقدمے کے فیصلے کے انتظار میں زندگی کے دن تمام ہو جاتے ہیں مگر مقدمے سے نجات نہیں ملتی۔ اس کی کئی وجوہ ہیں جن میں بچوں کی تعداد کی کمی بچوں کی اسامیوں کا بلا جواز خالی رکھنا (اس وقت اعلیٰ عدالتوں میں مجموعی طور پر ۲۶ سیٹیں خالی ہیں سپریم کورٹ میں لا ہور ہائی کورٹ میں ۱۲ سندھ میں 4 پشاور میں اور بلوچستان میں ۱۲) وکیلوں کا بار بار مقدمات کی سماعت ملتوی کرانا عدالت کے انتظامی نظام میں کرپشن اور ناقص کارکردگی، جوں کی کارکردگی کے جائز ہے اور احتساب کے نظام کی کمزوریاں قابل ذکر ہیں۔ دنیا بھر میں قاعدہ ہے کہ ایک مقدمہ جب ضروری تفتیش مکمل ہونے کے بعد شروع ہو جاتا ہے تو پھر اسے فیصلے تک تسلسل سے جاری رکھا جاتا ہے۔ مقدمات کے فیصلے میں تاخیر کی ذمہ داری عدالت پولیس ، وکلا
اور عوام سب پر آتی ہے اور اس کے موثر تدارک کی ضرورت ہے۔


۴- جوں کی مدت ملازمت پر بھی معروضی انداز میں غور کرنے کی ضرورت ہے۔ نیز ملازمت سے فارغ ہونے کے بعد مختلف با معاوضہ ذمہ داریوں کے لیے ان کے دستیاب ہونے کے بھی اچھے نتائج سامنے نہیں آتے ہیں۔ اس لیے اس مسئلے پر از سر نو غور کرنے کی ضرورت ہے کہ ریٹائر منٹ کی عمر بڑھائی جائے پنشن میں اتنا اضافہ ہو کہ ان کو ملازمت کی حاجت نہ رہے اور ان کی صلاحیتوں سے صرف تعلیم، تحقیق اور نیم عدالتی نوعیت کے کاموں میں فائدہ اٹھایا جائے جس کی کوئی تنخواہ نہ ہو بلکہ صرف ضروری سہولتیں فراہم کی جائیں ۔ اس طرح مدت ملازمت کے بعد کی ترغیبات کا دروازہ بند کیا جاسکتا ہے۔ پر سیخ پر جوں کے تقرر ترقی اور احتساب کا نظام قائم کیا جائے۔ ہر سطح پر بچوں کے لیے تربیت، تحقیق اور کارکردگی کو بہتر بنانے کے لیے ضروری انتظامات کیے
جائیں۔ ے۔ عدلیہ کے حضرات کو خود بھی اپنے احتساب کی فکر کرنی چاہیے۔ جسٹس محمد منیر سے لے کر جسٹس ارشاد احمد خان تک جج حضرات میں سے کچھ نے جس طرح سرکاری اثرات کو قبول کیا اور قانون اور عدل پر سیاسی اثرات کو قبول کیا، وہ عدلیہ پر عوام کے اعتماد کو مجروح کرنے کا ذریعہ بنا ہے۔ جج حضرات جس طرح سیاسی اور حاجی محفلوں میں شریک ہو رہے ہیں اس سے ان کی غیر جانب داری کا تاثر متاثر ہو رہا ہے۔ ریٹائر منٹ کے بعد وہ جس طرح کا سیاسی کردار ادا کر رہے ہیں وہ ان کے ماقبل کے دور کے بارے میں بھی لوگوں کے اعتماد پر اثر انداز ہو رہا ہے ۔ یہ تمام بڑے نازک معاملات ہیں اور ان کے بارے میں آداب اور
روایات کی ذمہ داری خود عدلیہ پر ہے تا کہ اس کا کردار ہر طرح کی انگشت نمائی سے بالا ر ہے۔ ہمارے دستور کے تحت عدلیہ کی ذمہ داری صرف قانون کی پاسداری کی نہیں بلکہ دستور کی اطاعت اور حقوقی انسانی کے سلسلے میں عوام کے حقوق کی حفاظت بھی ہے۔ اب تو عدالتی فعالیت ( judicial activism ) ایک معروف حقیقت بن گیا ہے۔ اس پس منظر میں عدلیہ کا ہر قسم کی سیاسی جانب داری سے پاک ہونا، حکومت کے اثرات سے اپنے کو محفوظ رکھنا اور دیانت اور ذہانت کے اعلیٰ ترین معیارات پر پورا ہونا ازبس ضروری ہے۔ چیف جسٹس صاحب نے عدلیہ پر اعتماد کے مسئلے کو اٹھا کر ان تمام پہلوؤں پر از سر نو غور وفکر کی دعوت دی ہے۔ ہماری رائے میں اس مسئلے پر بھی بحث ہونی چاہیے اور پارلیمنٹ کو جلد از جلد اس کو زیر غور لا کر ضروری قانون سازی کر کے اپنی ذمہ داری ادا کرنی چاہیے۔
علما کی عالمی تنظیم
قاضی حسین احمد
جولائی کو علامہ یوسف قرضاوی کی دعوت پر لندن میں علما کی ایک عالمی کانفرنس منعقد ہوئی ۔ دنیا کے مختلف حصوں سے ۲۰۰ سے زاکہ علما نے اس میں شرکت کی ۔ اکثریت عرب ممالک کی تھی۔ کانفرنس نے علما کے اتحاد کی ایک عالمی تنظیم بنائی ہے، جو دینی اور سیاسی مسائل میں مسلمانوں کی رہنمائی کرے گی ۔ علامہ یوسف قرضاوی کو اس کا متفقہ طور پر صدر منتخب کیا گیا ۔ ایران کے آیت الله تسخیری ، عمان کے مفتی شیخ احمد تحلیلی اور الجزائر کے شیخ محمد بن سید نائب صدر منتخب ہوئے ہیں۔ ۲۰ افراد پر مشتمل ایک مجلس امناء (Trustees Council) تشکیل دی گئی۔ اس میں پاکستان سے جسٹس (ر)محمد تقی عثمانی صاحب کا نام شامل ہے ۔ ۳۰ افراد کی ایک نگران کو نسل بھی تشکیل دی گئی جس میں پاکستان سے راقم الحروف کا نام شامل
ہے۔


علما کی یہ کانفرنس ان کوششوں کا حصہ ہے جو مسلمانوں کے اتحاد کے لیے کی جارہی ہیں ۔ اس وقت امت مسلمہ کا ایک بڑا مسئلہ یہ ہے کہ عالمی سطح پر ان کی طرف سے بولنے والا اور ان کی نمائندگی کرنے والا کوئی نہیں ہے جب کہ انھیں دہشت گردی اور تشدد کا مرتکب قرار دیا جا رہا ہے اور اسلام اور دہشت گردی کو ہم معنی بنانے کی کوشش کی جارہی ہے۔ اس میں شک نہیں کہ امت کو متحد کرنے کے لیے خلافت کا احیاہی حقیقی راستہ ہے کیونکہ اسلام دین و دنیا یا دین و سیاست کی تفریق کو قبول نہیں کرتا، لیکن جب تک ایک ایسی مضبوط سیاسی اور دینی قوت ظاہر نہیں ہوتی جو مسلمانوں کو سیاسی اور دینی دونوں لحاظ سے متحد کر کے ان کی رہنمائی اور نمایندگی کا حق ادا کر سکے اور پوری امت کو ایک ہی سیاسی اور دینی قیادت کے گرد جمع کر سکے اس وقت تک ترجمانی کے لیے کوئی فورم بنانا وقت کی اہم ضرورت ہے۔ چنانچہ علما نے اپنے دائرہ کار میں متحدہ پلیٹ فارم تشکیل دے کر اس اہم ضرورت کو پورا کرنے کی کوشش کی ہے۔ یہ عظیم دنیا کو بتا سکتی ہے کہ اسلام کیا ہے اور کیا نہیں ہے۔ اس
سلسلے میں بلاشبہ پاکستان سے متحدہ مجلس عمل کو چھیل کرنے کی فضیلت حاصل ہے۔
قرآن کو بدل دیتے ہیں معلم سجاد
ہمارے ملک کے بعض دانش ور کبھی کوئی ایسی بات کہ دیتے ہیں جس سے وہ کچھ دن کے لیے خبروں کا موضوع بن جاتے ہیں۔ حال ہی میں ڈاکٹر جاوید اقبال نے جو عدلیہ سے وابستہ رہے اور ملک کی ایک نمایاں شخصیت ہیں فرمایا ہے کہ سیکولر ازم اسلام کا حصہ ہے شریعت کے مطابق غصب اقتدار جائز ہے اور آخری
بات یہ کہ قرآن میں شراب کی خدمت کا ذکر نہیں آیا۔ ( نوالے فرقت لاہور ۸ جولائی ۲۰۰۴ء) ان میں سے کوئی بات بھی ایسی نہیں کہ نوٹس لیا جائے لیکن چونکہ ڈاکٹر صاحب کی شخصیت کی ایک پہچان ان کے والد گرامی علامہ محمد اقبال ہیں جنھوں نے مسلمانوں کو مغرب کے لادینی اور سیکولر نظریات سے بچنے کی تلقین کی اور مغرب کے استعمار کے مقابلے میں کھڑے ہونے کا سبق دیا، اس لیے اس طرح کی باتوں نے ہم مسلمانوں کے دل کو کچھ زیادہ تکلیف پہنچتی ہے۔
جب کوئی تہذیب غالب ہو جاتی ہے تو مغلوب تہذیب کے مرعوب ذہنیت کے لوگوں کو اپنی تہذیب میں بڑے عیب نظر آنے لگتے ہیں۔ اور اگر وہ لکھے پڑھے بھی ہوں تو اپنی شرمندگی کا علاج یہ کرتے ہیں کہ تحقیق کر کے یہ دور کی کوڑی لاتے ہیں کہ ہماری تہذیب میں تو وہ کچھ ہے ہی نہیں جس پر اعتراض اور تنقید کی جارہی ہے۔ اس سے بھی آگے بڑھ کر وہ غالب تہذیب کے نمایاں خصائص کو اپنی تہذیب میں تلاش کر لیتے
ہیں حتی کہ رہن کہن میں خود اس کا نمونہ بن جاتے ہیں اور اس پر فخر بھی کرتے ہیں۔ جب سے انگریزیز عظیم میں آئے یہ صورت حال جاری ہے اور ہر دور میں اس کے مظاہر تلاش کیے جاسکتے ہیں لیکن آج کل عالمی منظر پر یہ موضوع اس لیے بہت نمایاں ہو گیا ہے کہ ایک سوچے سمجھے منصوبے کے تحت امریکا اپنی فوجی اور سیاسی برتری کے بل پر مسلمانوں کی تہذیب اور معاشرت کو بلکہ ان کے عقائد کو بھی اپنے سانچوں میں ڈھالنا چاہتا ہے تا کہ کہیں سے کوئی مزاحمت پیش آنے کا دُور دُور تک نہ صرف پوری ۲۱ ویں صدی بلکہ ۲۲ ویں
صدی تک میں بھی امکان ندر ہے۔ بد قسمتی سے اس مہم جوئی میں امریکا کو مسلمانوں کی صفوں ہی سے معاون مل رہے ہیں۔ اس کی ایک مثال ڈاکٹر جاوید اقبال کے متذکرہ بالا ارشادات ہیں۔


جاوید اقبال اپنی ذات میں تنہا نہیں۔ اس وقت پوری دنیا میں اور پاکستان میں بھی اسلام کے حوالے سے جو کش مکش برپا ہے اس میں ایک گروہ اسلام کو مغرب کے لیے قابل قبول بنانے کی کوشش میں مصروف ہے۔ دوسری طرف ۲۰ ویں صدی میں بہت سی شخصیات اور اسلامی تحریکوں نے اسلام کو اس کی حقیقی شکل میں واضح کر کے پیش کیا ہے۔ ہر ملک میں اس کے علم بردار موجود ہیں جو اسلام کو اس کے حقیقی مفہوم میں اجتماعی زندگی کا نظام بنانے کے لیے کوشاں ہیں۔ ان کا اصل مقابلہ ان لوگوں سے ہے جو نہ ہب کو ذاتی زندگی تک محدود کرنا چاہتے ہیں اور اس لیے ان کو سیکولر ازم اور اسلام میں کوئی تضاد نظر نہیں آتا لیکن ان حضرات کے لیے سب سے بڑی مشکل یہ ہے کہ اس دور میں علامہ اقبال اور قائد اعظم کی قیادت میں پاکستان کا قیام اس تصور پر سب سے بڑی چوٹ تھی۔ اگر پاکستان کی قیادت منافقت سے کام نہ لیتی اور تحریک پاکستان نہیں جو پروگرام پیش کر کے عوام سے حمایت اور قربانیاں لی گئی تھیں اس کے مطابق ملک کا نظام قائم کیا جاتا ، حقیقی جمہوریت ہوتی ، عدل و انصاف ہوتا، معاشی و سیاسی حقوق محفوظ ہوتے تو یہ کہیں اپنی موت آپ مر جائیں لیکن ہماری دوغلی سیاست نے ان بحثوں میں جان ڈال رکھی ہے اور بھی بھی کوئی اٹھ کر ایسے نعرے لگا دیتا ہے جیسے ڈاکٹر جاوید اقبال وقفے وقفے کے بعد لگاتے رہتے ہیں۔ لیکن انھیں اور ان کے ہمنواؤں کو جان لینا چاہیے کہ اسلام کا کوئی مسخ شدہ یا ادھورا یا مغرب زدہ تصور یہاں پنپ نہیں سکتا ۔ پاکستان کی ۵۶ سالہ تاریخ
اس پر شاہد ہے۔
علاج کی صورت حال
ہمارے ملک میں صحت عامہ کی جو صورت حال ہے وہ تاج بیان نہیں۔ آبادی کے بڑھے حصے کو علاج نام کی چیز میسر نہیں، لیکن جسے میسر ہے اور جو اس کے لیے اپنی رقم خرچ کرتا ہے، اسے کیا ملتا ہے اس حوالے سے مریضوں اور تیمارداروں کے پاس اپنی اپنی کہانیاں ہیں ۔ علاج کروانے والوں کے ۰ ۸ فی صد نجی شعبے سے رجوع کرتے ہیں ۔ یہاں انھیں بہت زیادہ فیس دیتا پڑتی ہے ان کے لیے ضرورت سے زیادہ دوائیں تجویز کی جاتی ہیں، ضرورت سے زیادہ ایکشن لگائے جاتے ہیں ۔ یہ انجکشن بیماریاں ختم کرنے کے بجائے انھیں منتقل کرنے کا ذریعہ بن جاتے ہیں۔ علاج مزید مہنگا ہوتا چلا جاتا ہے۔ ایک سروے کے مطابق پاکستان میں عام ڈاکٹروں کے ۸۵ فی صد نسخوں میں تین یا زائد دوائیں اور ے انی صد میں چھے سے زائکہ دوائیں ایک نسخے میں لکھ دی جاتی ہیں۔ اوسط تعدادفی نسخہ چار ہے۔ سرکاری شعبہ بھی بہتر حالت میں نہیں ہے۔ ایک جائزے کے مطابق ڈاکٹر سے مشورہ ہونے سے اس کے کمرے سے باہر آنے تک ایک مریض کو اوسطاً دو منٹ دیے جاتے ہیں۔ ۵۰ فی صد مریض اپنے نسخے سے غیر مطمئن ہوتے ہیں۔ ورلڈ ہیلتھ آرگنا ئزیشن کے ایک جائزے کے مطابق فی کس فی سال ۸۰۵ انجکشن کے ساتھ پاکستان دنیا میں سب سے زیادہ انجکشن لگانے والے تین ممالک میں ہے۔ دوسرے الفاظ میں ہمارے ملک میں ایک ارب انجکشن لگائے جاتے ہیں اور ان میں سے ۸۵ فی صد غیر محفوظ طریقوں سے لگائے جاتے ہیں۔ ٹرگ بلٹن مارچ اپریل ۲۰۰۴ء) دوا ساز کمپنیوں اور ڈاکٹروں کے روابط کے بارے میں بھی بہت کچھ کہا سنا جا رہا ہے ۔ ضرورت ہے کہ صارف کے مفاد دیکھنے والی کوئی انجمن تحقیقی مطالعے کا اہتمام کرے اور اندر کی کہانیاں سامنے لائے۔ گاڑیوں کی چابیاں عمرہ کے ٹکٹ، تفریحی دورے اور ماہانہ مشاہرے غالباً کسی افسانوی دنیا کی باتیں نہیں۔ دواؤں کی قیمتیں آسمان سے باتیں کرنے لگی ہیں۔


عام آدمی کی نظروں میں آج بھی ڈاکٹر نہایت مقدس اور دیانت دار ہستی ہے ۔ جو بھی بھی خواہ مخواہ دوا نہیں لکھے گا۔ لیکن کیا واقعی ایسا ہے؟ کمپنیوں کے ذمہ داروں کے مطابق جن اضلاع میں تعلیم کم ہے وہیں سے بہت اچھی سیل رپورٹ آتی ہے۔ کیا ہماری امیلی یا سیٹ کی متعلقہ کمیٹی کوئی ایسا کمیشن نہیں بنا سکتی یا خود اپنے آپ کو ایسا کمیشن قرار نہیں دے سکتی جس کے سامنے اس مسئلے کے متعلقہ فریق آ کر سب حیر بیان کر دیں اور ایک ضخیم رپورٹ تیار ہو جو اس عظیم پیشے کی دوا سازی کے صنعت کاروں کی اور مریضوں کی یح صورت حال کی عکاسی کرتی ہو اور پھر کوئی علاج بھی تجویز کرے۔

